
1. კომუნალური საწარმოების განცალკევება პოლონეთში  

ვერტიკალური დაყოფა: პოლონეთში კომუნალური საწარმოების განცალკევება მნიშვნელოვანი 

მარეგულირებელი ღონისძიებაა, რომელი მიზნად ისახავს კონკურენტული და გამჭვირვალე 

ენერგეტიკული ბაზრის შექმნას. ეს პროცესი მოიცავს ვერტიკალურად ინტეგრირებული 

კომუნალური საწარმოების შემდეგი საქმიანობების განცალკევებას: 

1. წარმოება: ელექტროენერგიის წარმოება სხვადასხვა წყაროდან, მათ შორის ქვანახშირის, 

გაზის, ბირთვული და განახლებადი ენერგიიდან. 

2. გადაცემა: მაღალი ძაბვის ელექტროენერგიის გადაცემა ელექტროსადგურებიდან 

ქვესადგურებისთვის.   

3. განაწილება: ელექტროენერგიის მიწოდება ქვესადგურებიდან საბოლოო 

მომხმარებლებისთვის  დაბალი ძაბვის ქსელების საშუალებით. 

4. მიწოდება: ელექტროენერგიის გაყიდვა საბოლოო მომხმარებლებზე, მათ შორის 

შინამეურნეობებსა და საწარმოებზე. 

მიზნები და სარგებელი: 

კონკურენციის ხელშეწყობა: აღნიშნული საქმიანობების განცალკევების ვალდებულების აღებით, 

პოლონეთის მთავრობა ისწრაფვის თანაბარი პირობების შექმნისკენ, რაც  კომპანიებს 

შესაძლებლობას მისცემს სამართლიან გარემოში გაუწიონ ერთმანეთს კონკურენცია. ეს ამცირებს 

მონოპოლისტური პრაქტიკის რისკს და ხელს უწყობს ინოვაციებსა და ეფექტიანობას 

ენერგეტიკული ბაზრის თითოეულ სეგმენტში. 

ანტიკონკურენტული პრაქტიკის პრევენცია: ვერტიკალური განცალკევება ხელს უწყობს 

ინტერესთა კონფლიქტის თავიდან აცილებას. მაგალითად, კომპანიამ, რომელიც აკონტროლებს 

როგორც გენერაციას, ასევე გადაცემას, სხვა  შემთხვევაში შესაძლოა უპირატესობა მიანიჭოს 

საკუთარ  და არა კონკურენტების ელექტროენერგიას. ამ ფუნქციების განცალკევებით, ბაზარი 

ხდება უფრო გამჭვირვალე და სამართლიანი. 

ეფექტიანობის გაუმჯობესება: სპეციალიზებული კომპანიები ყურადღებას ამახვილებენ 

თავიანთ ძირითად საქმიანობაზე, რაც იწვევს ოპერაციული ეფექტიანობის გაუმჯობესებას. 

მაგალითად, კომპანია, რომელიც მხოლოდ გადაცემის საქმიანობას ახორციელებს, უფრო 

ეფექტურად  შეძლებს ქსელში ინვესტირებასა და მის მართვას, ვიდრე ვერტიკალურად 

ინტეგრირებული კომპანია, რომელიც სხვადასხვა ინტერესებს ემსახურება. 

მარეგულირებელი ჩარჩო 

პოლონეთის განცალკევების პოლიტიკა შეესაბამება ევროკავშირის მესამე ენერგეტიკულ პაკეტს, 

რომელიც მოითხოვს ენერგიის მიწოდებისა და წარმოების საქმიანობების ქსელის 

ოპერაციებიდან განცალკევებას. ევროკავშირის ეს დირექტივა მიზნად ისახავს კონკურენციისა 

და მომხმარებლის არჩევანის გაზრდას ევროპულ ენერგეტიკულ ბაზარზე. 

იმპლემენტაცია 

პოლონეთში განცალკევება რამდენიმე მნიშვნელოვან ეტაპს მოიცავს: 



 

 

 სამართლებრივი და ფუნქციური განცალკევება: კომუნალურმა საწარმოებმა უნდა შექმნან 

დამოუკიდებელი სამართლებრივი საწარმოები წარმოების, გადაცემის, განაწილებისა და 

მიწოდების საქმიანობისთვის. ეს უზრუნველყოფს, რომ თითოეული საწარმო ოპერირებს 

დამოუკიდებლად, სხვა საწარმოების ზედმეტი გავლენის გარეშე. 

 აღრიცხვის განცალკევება: კომპანიები ვალდებულნი არიან, აწარმოონ თითოეული 

საქმიანობისთვის ცალ-ცალკე ანგარიშები გამჭვირვალობის უზრუნველსაყოფად და 

ჯვარედინი სუბსიდირების თავიდან ასაცილებლად.  

 მარეგულირებელი ზედამხედველობა: ენერგეტიკის მარეგულირებელი ოფისი (URE) 

ახორციელებს განცალკევების მოთხოვნებთან შესაბამისობის მონიტორინგს, რაც 

უზრუნველყოფს, რომ კომპანიები იცავენ წესებს და ბაზარი რჩება კონკურენტუნარიანი. 

გამოწვევები და პერსპექტივები 

რესტრუქტურიზაციის სირთულე: განცალკევება მოითხოვს არსებული კომპანიების ძირეულ 

რესტრუქტურიზაციას, რაც შესაძლოა რთული და ძვირადღირებული პროცესი აღმოჩნდეს. 

კომპანიები უნდა გაუმკლავდნენ სამართლებრივ, ფინანსურ და ოპერაციულ გამოწვევებს, რათა 

უზრუნველყონ რეგულაციებთან შესაბამისობა. 

წინააღმდეგობა დომინანტი მოთამაშეებისგან: ზოგიერთი დომინანტი კომუნალური საწარმო  

შესაძლოა ეწინააღმდეგებოდეს განცალკევებას, ბაზარზე მათი ძალაუფლების  და მიწოდების 

ჯაჭვზე კონტროლის დაკარგვის საშიშროების გამო. მარეგულირებელმა ორგანოებმა უნდა 

გადაჭრან ეს პრობლემები და ამავდროულად უზრუნველყონ წესებთან შესაბამისობა.  

ძლიერი მარეგულირებელი მექანიზმის საჭიროება: ეფექტური განცალკევებისთვის 

აუცილებელია ძლიერი მარეგულირებელი ზედამხედველობა, რათა თავიდან იქნეს აცილებული 

ანტიკონკურენტული ქცევა და უზრუნველყოფილ იქნეს კონკურენციის უპირატესობები. ეს 

მოიცავს ბაზრის საქმიანობის მონიტორინგსა და განცალკევების წესების დაცვას. 

გავლენა მომხმარებლებზე 

გაზრდილი არჩევანი: მომხმარებლები სარგებლობენ გაზრდილი არჩევანით, რადგან რამდენიმე 

მიმწოდებელი უწევს კონკურენციას ერთმანეთს.  ამან შეიძლება გააუმჯობესოს მომსახურების 

დონე და  განაპირობოს  უფრო კონკურენტუნარიანი ფასები. 

გაუმჯობესებული მომსახურების ხარისხი: სპეციალიზებულ კომპანიებთან ერთად, რომლებიც 

ფოკუსირდებიან კონკრეტულ საქმიანობაზე, შეიძლება გაუმჯობესდეს ელექტროენერგიის 

მიწოდების საერთო ხარისხი და საიმედოობა. 

გამჭვირვალობა და სამართლიანობა: განცალკევება ხელს უწყობს გამჭვირვალობას 

ენერგეტიკულ ბაზარზე, რაც უზრუნველყოფს, რომ მომხმარებლებს ეპყრობიან სამართლიანად 

და ფასები ასახავს მიწოდებისა და განაწილების რეალურ ღირებულებას. 

 

 

 



 

 

2. განახლებადი ენერგიის მხარდაჭერა პოლონეთში  

 პოლონეთმა დანერგა რამდენიმე მექანიზმი განახლებადი ენერგიის წყაროების 

განვითარების მხარდასაჭერად, რაც ფოკუსირებულია მწვანე ტარიფებისა და აუქციონის 

სისტემებზე. ეს მექანიზმები მიზნად ისახავს განახლებადი ენერგიის გამოყენების ხელშეწყობას, 

სათბურის გაზების ემისიების შემცირებასა და ენერგეტიკული უსაფრთხოების გაძლიერებას. 

მწვანე ტარიფები (FIT) 

განმარტება: მწვანე ტარიფები (FIT) უზრუნველყოფს განახლებადი ენერგიის 

მწარმოებლებისთვის გარანტირებულ ფიქსირებულ ფასს ელექტროენერგიაზე, რომელსაც ისინი 

აწარმოებენ და  გადასცემენ ქსელში. ეს ფასი, როგორც წესი, არის საბაზრო განაკვეთზე მაღალი, 

რათა წახალისდეს ინვესტიციები განახლებადი ენერგიის ტექნოლოგიებში. 

იმპლემენტაცია: პოლონეთში FIT სისტემა შექმნილია მცირე ზომის განახლებადი ენერგიის 

დანადგარების მხარდასაჭერად, როგორიცაა ბიომასა, ბიოგაზი და მცირე ზომის 

ჰიდროელექტროსადგურები. ტარიფები დადგენილია ფიქსირებული ვადით, რაც 

უზრუნველყოფს ინვესტორების გრძელვადიან ფინანსურ სტაბილურობას. 

უპირატესობები: 

• პროგნოზირებადობა: ინვესტორები იღებენ სტაბილურ და პროგნოზირებად შემოსავალს, 

რაც ამცირებს ფინანსურ რისკს. 

• მცირე ზომის პროექტების წახალისება: FIT-ები განსაკუთრებით მომგებიანია განახლებადი 

ენერგიის მცირე და საშუალო ზომის პროექტებისთვის, რომლებსაც შესაძლოა გაუჭირდეთ 

კონკურენცია უფრო დიდი აუქციონის სისტემების პირობებში. 

 

გამოწვევები: 

• ღირებულება: გარანტირებულმა ფასებმა შეიძლება გამოიწვიოს უფრო მაღალი ხარჯები 

მომხმარებელთათვის, პროცესის არასწორად მართვის შემთხვევაში. 

• ბაზრის დამახინჯება: FIT-ებზე მეტისმეტმა დამოკიდებულებამ შეიძლება დაამახინჯოს 

ენერგეტიკული ბაზარი გარკვეული ტექნოლოგიების არაპროპორციული მხარდაჭერით. 

აუქციონის სისტემები 

განმარტება: აუქციონის სისტემები მოიცავს კონკურენტულ სატენდერო პროცესს, სადაც 

განახლებადი ენერგიის პროექტები კონკურენციას უწევს კონტრაქტებს ელექტროენერგიის 

ყველაზე დაბალ ფასად მიწოდებაზე. მთავრობა ადგენს სამიზნე სიმძლავრეს და დეველოპერები 

წარადგენენ წინადადებებს, სადაც მითითებულია ფასი, რომლითაც მათ შეუძლიათ საჭირო 

ენერგიის მიწოდება. 

იმპლემენტაცია: პოლონეთმა დანერგა აუქციონის სისტემები განახლებადი ენერგიის უფრო 

მასშტაბური პროექტების მხარდასაჭერად. ეს აუქციონები ტექნოლოგიურად ნეიტრალურია, რაც  

სხვადასხვა განახლებად წყაროებს საშუალებას აძლევს კონკურენცია გასწიონ თანაბარ 

პირობებში. 



 

 

უპირატესობები: 

• ხარჯების ეფექტურობა: აუქციონებს შეუძლიათ შეამცირონ ხარჯები დეველოპერებს 

შორის კონკურენციის წახალისებით. 

• გამჭვირვალობა: აუქციონების კონკურენტული ბუნება უზრუნველყოფს მხარდაჭერის 

გამჭვირვალედ და სამართლიანად განაწილებას. 

გამოწვევები: 

• სირთულე: აუქციონის პროცესი შეიძლება იყოს რთული, მოითხოვდეს დიდ რესურსს, რაც 

პოტენციურად აბრკოლებს მცირე დეველოპერებს. 

• გაურკვევლობა: დეველოპერები არიან გაურკვევლობაში აუქციონის შედეგთან 

დაკავშირებით, რამაც შეიძლება გავლენა მოახდინოს პროექტის დაგეგმვასა და 

დაფინანსებაზე. 

უახლესი მოვლენები 

პოლონეთმა რამდენიმე ცვლილება შეიტანა განახლებადი ენერგიის მხარდაჭერის სქემებში მათი 

ეფექტურობის გასაზრდელად. მაგალითად, მთავრობამ გაახანგრძლივა აუქციონის დახმარების 

სქემა 2027 წლამდე და FIT სისტემა  - 2024 წლამდე. ამ გაფართოებების მიზანია განახლებადი 

ენერგეტიკული პროექტების მუდმივი მხარდაჭერა და სტაბილური საინვესტიციო გარემოს 

უზრუნველყოფა. 

გავლენა განახლებადი ენერგიის ზრდაზე 

მხარდაჭერის აღნიშნულმა მექანიზმებმა მნიშვნელოვნად შეუწყო ხელი განახლებადი ენერგიის 

ზრდას პოლონეთში. ფინანსური სტიმულირების უზრუნველყოფითა და საინვესტიციო 

რისკების შემცირებით, პოლონეთში შეინიშნება განახლებადი ენერგიის ტექნოლოგიების 

დანერგვის ზრდა, რაც ხელს უწყობს ენერგეტიკული ტრანსფორმაციის მიზნების მიღწევას. 

 

 

3. მომხმარებელთა დავა და უფლებები პოლონეთში 

პოლონეთის კანონმდებლობა უზრუნველყოფს მყარ სამართლებრივ საფუძველს ენერგეტიკულ 

ბაზარზე მომხმარებელთა დასაცავად, რაც ხელს უწყობს მათ წვდომას სამართლიან, 

გამჭვირვალე და საიმედო მომსახურებებზე. ქვემოთ მოყვანილია მომხმარებელთა დაცვისა და 

უფლებების ძირითადი ასპექტები პოლონეთში: 

მიმწოდებლის შერჩევის უფლება 

არჩევანის თავისუფლება: პოლონეთში მომხმარებლებს უფლება აქვთ თავად აირჩიონ ენერგიის 

მიმწოდებელი. ეს ნიშნავს, რომ მათ შეუძლიათ აირჩიონ სხვადასხვა კომპანიები, რომლებიც 

მომხმარებლებს სთავაზობს ელექტროენერგიისა და გაზის მომსახურებას, რაც მათ საშუალებას 

აძლევს მიიღონ საუკეთესო გარიგებები და სერვისები, რომლებიც აკმაყოფილებს მათ 

საჭიროებებს. ეს არჩევანი ხელს უწყობს კონკურენციას მომწოდებლებს შორის, რაც განაპირობებს 

უკეთეს ფასებსა და მომსახურების ხარისხს. 



 

 

უფლება სამართლიანი ფასწარმოქმნაზე 

გამჭვირვალე ფასები: ენერგიის მომწოდებლები ვალდებულნი არიან მომხმარებლებს მიაწოდონ  

მკაფიო და გამჭვირვალე ინფორმაცია  ფასების შესახებ, რაც უზრუნველყოფს, რომ 

მომხმარებლებმა გაიაზრონ ენერგიის მოხმარებასთან დაკავშირებული ხარჯები და შეძლონ 

სხვადასხვა შეთავაზებების ადვილად შედარება. მომწოდებლებმა ასევე დროულად უნდა 

აცნობონ მომხმარებლებს ფასების ცვლილების შესახებ. 

რეგულირებადი ტარიფები: მომხმარებელთა გარკვეული ჯგუფებისთვის, როგორიცაა 

შინამეურნეობები და მცირე ბიზნესი, მთავრობა არეგულირებს ტარიფებს, რათა დაიცვას ისინი 

ფასის გადაჭარბებული ზრდისგან. ეს რეგულაცია უზრუნველყოფს, რომ ენერგია 

ხელმისაწვდომი იყოს ყველა მომხმარებლისთვის. 

დროული მომსახურების უფლება 

საიმედო მომსახურება: მომხმარებელს უფლება აქვს მიიღოს საიმედო და უწყვეტი 

ენერგომომარაგება. კომუნალური საწარმოები ვალდებულნი არიან უზრუნველყონ 

ინფრასტრუქტურის მოვლა-შენახვა და დროული რეაგირება მოახდინონ მომსახურებასთან 

დაკავშირებულ  ნებისმიერ შეფერხებაზე. ენერგიის გათიშვის შემთხვევაში, კომპანიებმა 

დროული ინფორმაცია უნდა მიაწოდონ მომხმარებლებს. 

საჩივრების გადაწყვეტა: მომხმარებლებს შეუძლიათ საჩივრის შეტანა, თუ მათ შეექმნებათ 

პრობლემები ელექტროენერგიის მიწოდებასთან ან ანგარიშსწორებასთან დაკავშირებით. 

ენერგიის მიმწოდებლები ვალდებულნი არიან ოპერატიულად და ეფექტურად განიხილონ 

აღნიშნული საჩივრები. თუ გადაწყვეტილება არ იქნა მიღებული, მომხმარებლებს შეუძლიათ 

წარუდგინონ თავიანთი საჩივრები ენერგეტიკის მარეგულირებელ ოფისს (URE), რომელიც 

ახორციელებს ენერგეტიკული ბაზრის ზედამხედველობას და უზრუნველყოფს მომხმარებელთა 

დაცვის კანონმდებლობასთან შესაბამისობას. 

მომხმარებელთა დამატებითი უფლებები 

ინფორმაციაზე ხელმისაწვდომობა: მომხმარებლებს აქვთ უფლება მიიღონ ყოვლისმომცველი 

ინფორმაცია ენერგიის მოხმარების, ბილინგისა და ხელშეკრულების პირობების შესახებ. 

გამჭვირვალობა ეხმარება მომხმარებლებს მიიღონ ინფორმირებული გადაწყვეტილებები 

ენერგიის მოხმარებასა და მიმწოდებლის შერჩევასთან დაკავშირებით. 

უსამართლო პრაქტიკისგან დაცვა: პოლონეთის კანონმდებლობა მომხმარებლებს იცავს 

არასამართლიანი კომერციული პრაქტიკისგან, როგორიცაა შეცდომაში შემყვანი რეკლამები ან 

გაყიდვების აგრესიული ტაქტიკა. მომწოდებლებმა უნდა დაიცვან ეთიკური სტანდარტები და 

მომხმარებლებს მიაწოდონ ზუსტი ინფორმაცია თავიანთი სერვისების შესახებ. 

ენერგოეფექტურობის პროგრამები: მომხმარებლები წახალისებულნი არიან მონაწილეობა 

მიიღონ ენერგოეფექტურობის პროგრამებში, რაც ხელს უწყობს ენერგიის მოხმარებისა და 

გადასახადების შემცირებას. ეს პროგრამები ხშირად მოიცავს სტიმულებს ენერგიის დაზოგვის 

ტექნოლოგიებისა და პრაქტიკის დანერგვისთვის. 

 



 

 

მოწყვლადი მომხმარებლების მხარდაჭერა 

სოციალური ტარიფები: სოციალურად დაუცველი მომხმარებლები, როგორიცაა დაბალი 

შემოსავლის მქონე ოჯახები, უფლებამოსილნი არიან ისარგებლონ სოციალური ტარიფებით ან 

ფინანსური დახმარების სხვა ფორმებით, რაც მათ დაეხმარება ენერგიასთან დაკავშირებული 

ხარჯების მართვაში. ეს ზომები უზრუნველყოფს, რომ ყველა მომხმარებელს ჰქონდეს წვდომა 

ძირითად ენერგეტიკულ სერვისებზე. 

ენერგეტიკული სიღარიბის ინიციატივები: მთავრობა და სხვადასხვა ორგანიზაციები ერთად 

მუშაობენ ენერგეტიკული სიღარიბის აღმოსაფხვრელად, რათა უზრუნველყონ, რომ ყველა 

მოქალაქემ შეძლოს ისარგებლოს გათბობითა და ელექტროენერგიით. ინიციატივები შეიძლება 

მოიცავდეს ფინანსურ მხარდაჭერას, ენერგოეფექტურობის გაუმჯობესებას და 

საგანმანათლებლო პროგრამებს. 

მარეგულირებელი ზედამხედველობა 

ენერგეტიკის მარეგულირებელი ოფისი (URE) გადამწყვეტ როლს ასრულებს მომხმარებელთა 

უფლებების დაცვაში. ის აკონტროლებს ენერგეტიკულ ბაზარს, აღასრულებს რეგულაციებს და 

უზრუნველყოფს მომწოდებლების შესაბამისობას მომხმარებელთა დაცვის კანონმდებლობასთან. 

URE მომხმარებლებს ასევე სთავაზობს რესურსებსა და მხარდაჭერას და ეხმარება მათ იყონ 

ინფორმირებულნი თავიანთი უფლებების შესახებ და ორიენტირება შეძლონ ენერგეტიკულ 

ბაზარზე. 

 

4. ქსელის მოდერნიზაცია პოლონეთში  

 ქსელის მოდერნიზაცია პოლონეთის ენერგეტიკული სტრატეგიის მნიშვნელოვანი 

კომპონენტია, რომელიც მიზნად ისახავს ელექტროენერგიისა და გაზის მიწოდების სისტემების 

ეფექტურობის, საიმედოობისა და მდგრადობის გაზრდას. პოლონეთის მთავრობამ დანერგა 

სხვადასხვა საინვესტიციო წამახალისებელი მექანიზმი აღნიშნული ძალისხმევის 

მხარდასაჭერად. 

ქსელის მოდერნიზაციის მიზნები 

1. ეფექტურობის გაუმჯობესება: ქსელის მოდერნიზაცია ხელს უწყობს ენერგიის 

დანაკარგების შემცირებას გადაცემისა და განაწილების დროს, რაც განაპირობებს ენერგიის 

უფრო ეფექტიან გამოყენებას. 

2. საიმედოობის გაძლიერება: ინფრასტრუქტურის განახლება უზრუნველყოფს 

ელექტროენერგიისა და გაზის უფრო საიმედო მიწოდებას, რაც ამცირებს გათიშვასა და 

შეფერხებებს. 

3. განახლებადი ენერგიის ინტეგრირება: თანამედროვე ქსელს შეუძლია უკეთ გამოიყენოს 

განახლებადი ენერგიის წყაროები, როგორიცაა ქარი და მზის ენერგია, რომლებიც 

ცვალებადი და დეცენტრალიზებულია. 



 

 

4. ჭკვიანი ტექნოლოგიების მხარდაჭერა: თანამედროვე ქსელებს შეუძლიათ ჭკვიანი 

ტექნოლოგიების გამოყენება, რაც უზრუნველყოფს ენერგიის ნაკადების უკეთ 

მონიტორინგს, კონტროლსა და მართვას. 

საინვესტიციო სტიმულირება 

სახელმწიფო გრანტები და სუბსიდიები: პოლონეთის მთავრობა კომუნალურ კომპანიებსა და 

სხვა დაინტერესებულ მხარეებს სთავაზობს გრანტებსა და სუბსიდიებს ქსელის მოდერნიზაციის 

პროექტებში ინვესტირებისთვის. ეს ფინანსური წახალისება ხელს უწყობს ინფრასტრუქტურის 

განახლებისა და ახალი ტექნოლოგიების დანერგვის ხარჯების კომპენსირებას. 

საგადასახადო შეღავათები: კომპანიები, რომლებიც ინვესტიციას ახორციელებენ ქსელის 

მოდერნიზაციაში, შეიძლება იყონ უფლებამოსილნი ისარგებლონ საგადასახადო შეღავათებით 

ან გამოქვითვის მექანიზმით. ეს სტიმულები ამცირებს ფინანსურ ტვირთს კომპანიებზე და ხელს 

უწყობს ინვესტიციებს ქსელის მოდერნიზებაში. 

ევროკავშირის დაფინანსება: პოლონეთი ასევე სარგებლობს ევროკავშირის მიერ დაფინანსებული 

ენერგეტიკული ინფრასტრუქტურის პროექტებით. ეს თანხები ხელს უწყობს უფრო 

ინტეგრირებული და მდგრადი ენერგეტიკული ქსელის განვითარებას ევროპის მასშტაბით. 

საჯარო-კერძო პარტნიორობა: მთავრობა ხელს უწყობს საჯარო-კერძო პარტნიორობას, რომ 

გამოყენებულ იქნეს კერძო სექტორის გამოცდილება და ინვესტიციები ქსელის მოდერნიზაციის 

პროექტებში. საჯარო-კერძო პარტნიორობას შეუძლია დააჩქაროს მოდერნიზაციის 

ინიციატივების განხორციელება და უზრუნველყოს რესურსების ეფექტური გამოყენება. 

მოდერნიზაციის ძირითადი ინიციატივები 

ჭკვიანი ქსელის ტექნოლოგიები: პოლონეთი ინვესტირებას ახორციელებს ჭკვიანი ქსელის 

ტექნოლოგიებში, რომლებიც რეალურ დროში მონიტორინგისა და ელექტროენერგიის ქსელის 

მართვის შესაძლებლობას იძლევა. ეს ტექნოლოგიები მოიცავს მოწინავე აღრიცხვის 

ინფრასტრუქტურას (AMI), განაწილების მართვის ავტომატიზებულ სისტემებს (ADMS) და 

მოთხოვნაზე რეაგირების პროგრამებს. 

ქსელის გაფართოება და გაძლიერება: ენერგიის მზარდი მოთხოვნილების დასაკმაყოფილებლად 

და განახლებადი ენერგიის წყაროების ინტეგრირებისთვის, პოლონეთი აფართოებს და 

აძლიერებს გადამცემ და გამანაწილებელ ქსელებს. აღნიშნული მოიცავს ახალი ქვესადგურების 

მშენებლობას, არსებული ხაზების განახლებას და მეზობელ ქვეყნებთან ქსელის 

ურთიერთკავშირის გაძლიერებას. 

გადაწყვეტილებები ენერგიის საცავთან დაკავშირებით: ენერგიის საცავთან, მაგალითად 

ბატარეებთან, დაკავშირებული სისტემების ქსელში ინტეგრირება ხელს უწყობს მიწოდებისა და 

მოთხოვნის დაბალანსებას, განსაკუთრებით განახლებადი ენერგიის მზარდი წილის 

გათვალისწინებით. ენერგიის საცავს შეუძლია უზრუნველყოს სარეზერვო ენერგია გათიშვის 

დროს და ქსელის სტაბილურობა. 

კიბერუსაფრთხოების ზომები: ქსელი უფრო მეტად გაციფრულებასთან ერთად, 

კიბერუსაფრთხოების უზრუნველყოფას გადამწყვეტი მნიშვნელობა ენიჭება. პოლონეთი 



 

 

ინვესტირებას ახორციელებს იმ ღონისძიებებში, რომლები მიმართულია ქსელის 

კიბერსაფრთხეებისგან  დაცვისკენ და ენერგეტიკული ინფრასტრუქტურის მდგრადობის 

გაძლიერებისკენ. 

ქსელის მოდერნიზაციის უპირატესობები 

გაძლიერებული ენერგეტიკული უსაფრთხოება: მოდერნიზებული ქსელი აუმჯობესებს 

ენერგეტიკულ უსაფრთხოებას გათიშვის რისკის შემცირებითა და ელექტროენერგიისა და გაზის 

სტაბილური მიწოდებით. 

ეკონომიკური ზრდა: ინვესტირება ქსელის მოდერნიზაციაში ქმნის სამუშაო ადგილებს და ხელს 

უწყობს ეკონომიკურ ზრდას ახალი ტექნოლოგიებისა და ინფრასტრუქტურის განვითარების 

მხარდაჭერით. 

ეკოლოგიური სარგებელი: ქსელის მოდერნიზაცია მხარს უჭერს განახლებადი ენერგიის 

წყაროების ინტეგრაციას, სათბურის გაზების ემისიების შემცირებასა და პოლონეთის კლიმატთან 

დაკავშირებული მიზნების მიღწევას. 

სამომხმარებლო უპირატესობები: მომხმარებლები სარგებლობენ უფრო საიმედო და ეფექტური 

ენერგომომარაგებით, რაც პოტენციურად იწვევს ენერგიის დაბალ ხარჯებს და მომსახურების 

ხარისხის გაუმჯობესებას. 

 

5. ბაზრის ლიბერალიზაცია პოლონეთში  

 პოლონეთში ბაზრის ლიბერალიზაცია ეტაპობრივად განხორციელდა და მიზნად 

ისახავდა კონკურენტუნარიანი და ეფექტიანი ენერგეტიკული ბაზრის შექმნას. ლიბერალიზაცია 

მომხმარებლებს საშუალებას აძლევს აირჩიონ ენერგიის მიმწოდებლები და ხელს უწყობს 

კონკურენციას ბაზრის მონაწილეებს შორის, რაც მომგებიანია, როგორც მომხმარებლებისთვის, 

ასევე მთლიანი ენერგეტიკული სექტორისთვის. 

ბაზრის ლიბერალიზაციის ძირითადი ასპექტები 

მომხმარებელთა არჩევანი: ბაზრის ლიბერალიზაციის ერთ-ერთი მთავარი მიზანია 

მომხმარებლებს ჰქონდეთ ენერგიის მიმწოდებლების შერჩევის თავისუფლება. არჩევანი 

მომხმარებლებს აძლევს უფლებას აირჩიონ საუკეთესო შეთავაზებები ფასის, მომსახურების 

ხარისხისა და სხვა ფაქტორების საფუძველზე, რაც ხელს უწყობს მომხმარებელზე უფრო მეტად 

ორიენტირებულ ბაზარს. 

ფასების დერეგულირება: ლიბერალიზაცია გულისხმობს ენერგიის ფასების თანდათანობით 

დერეგულირებას, რაც ბაზრის მექანიზმებს აძლევს საშუალებას განსაზღვრონ ფასები მთავრობის 

კონტროლის ნაცვლად. ეს თავის მხრივ  განაპირობებს  უფრო კონკურენტუნარიან ფასებს და 

უკეთესი გარიგებებს მომხმარებლებისთვის. 

ბაზარზე ახალი მონაწილეების შესვლა: ბაზრის გახსნით პოლონეთმა წაახალისა ახალი ენერგიის 

მიმწოდებლების, მათ შორის, როგორც სახელმწიფო, ასევე საერთაშორისო კომპანიების შესვლა 

ბაზარზე. გაზრდილი კონკურენცია განაპირობებს ინოვაციასა და ეფექტურობას ბაზარზე. 



 

 

ბაზრის ლიბერალიზაციის უპირატესობები 

კონკურენტული ფასწარმოქმნა: მრავალრიცხოვანი მიმწოდებლის კონკურენციის პირობებში, 

ენერგიის ფასები უფრო კონკურენტუნარიანი ხდება. მომხმარებლებს შეუძლიათ ისარგებლონ 

დაბალი ფასებით და უკეთესი სერვისებით, რადგან მომწოდებლები ცდილობენ 

მომხმარებლების მოზიდვასა და შენარჩუნებას . 

მომსახურების გაუმჯობესებული ხარისხი: კონკურენცია უბიძგებს მომწოდებლებს 

გააუმჯობესონ მომსახურების ხარისხი, რათა გამოირჩეოდნენ თავიანთი კონკურენტებისგან. 

აღნიშნულმა შეიძლება გააუმჯობესოს მომსახურების ხარისხი, უზრუნველყოს უფრო საიმედო 

ენერგომომარაგება და ინოვაციური პროდუქტები და სერვისები. 

ინოვაცია და ეფექტურობა: ლიბერალიზებული ბაზარი ხელს უწყობს ინოვაციებს, რადგან 

კომპანიები ცდილობენ მოიპოვონ კონკურენტული უპირატესობა. ეს კი ხელს უწყობს ისეთი 

ახალი ტექნოლოგიების განვითარებას, როგორიცაა ჭკვიანი მრიცხველები და ენერგიის მართვის 

სისტემები,  ენერგიის წარმოებისა და განაწილების უფრო ეფექტური მეთოდები. 

მომხმარებელთა გაძლიერება: მომხმარებლებს უფლება აქვთ მიიღონ ინფორმირებული 

გადაწყვეტილებები ენერგიის მოხმარებასა და მიმწოდებლის არჩევასთან დაკავშირებით. 

გამჭვირვალობა და არჩევანი ქმნის უფრო აქტიურ და ინფორმირებულ სამომხმარებლო ბაზას. 

მარეგულირებელი ჩარჩო 

პოლონეთის ენერგეტიკული ბაზრის ლიბერალიზაცია რეგულირდება ეროვნული 

რეგულაციებითა და ევროკავშირის დირექტივებით. ძირითადი მარეგულირებელი ორგანოები, 

როგორიცაა ენერგეტიკის მარეგულირებელი ოფისი (URE), ახორციელებენ ბაზრის 

ზედამხედველობას სამართლიანი კონკურენციის უზრუნველსაყოფად და მომხმარებელთა 

უფლებების დასაცავად. 

მესამე ენერგეტიკული პაკეტი: პოლონეთის ბაზრის ლიბერალიზაცია შეესაბამება ევროკავშირის 

მესამე ენერგეტიკულ პაკეტს, რომელიც მიზნად ისახავს ევროკავშირის ერთიანი ენერგეტიკული 

ბაზრის შექმნას. ეს პაკეტი მოიცავს ზომებს, რომლებიც მიზნად ისახავს ქსელის ოპერაციებიდან 

ენერგიის მიწოდებისა და წარმოების განცალკევებას, ტრანსსასაზღვრო ვაჭრობის ხელშეწყობას 

და მომხმარებელთა დაცვის გაძლიერებას. 

გამოწვევები და პერსპექტივები 

ბაზრის სტაბილურობა: სრულად ლიბერალიზებულ ბაზარზე გადასვლის პროცესში ბაზრის 

სტაბილურობის უზრუნველყოფა შეიძლება რთული გამოწვევა იყოს. მარეგულირებელმა 

ორგანოებმა სიფრთხილით უნდა მართონ პროცესი, რათა თავიდან აიცილონ შეფერხებები  

ბაზარზე და დაიცვან მომხმარებლები პოტენციური უარყოფითი ზემოქმედებისგან. 

მომხმარებელთა ინფორმირებულობა: მომხმარებლების ინფორმირებას მათი უფლებებისა და 

ბაზრის ლიბერალიზაციის უპირატესობების შესახებ გადამწყვეტი მნიშვნელობა აქვს. 

მომხმარებლებმა უნდა იცოდნენ რა შესაძლებლობები აქვთ და როგორ უნდა გააკეთონ 

ინფორმირებული არჩევანი კონკურენტულ ბაზარზე. 



 

 

ინვესტიციები ინფრასტრუქტურაში: ლიბერალიზებული ბაზრის მხარდასაჭერად 

აუცილებელია  უწყვეტი ინვესტირება ენერგეტიკულ ინფრასტრუქტურაში. ეს მოაიზრებს 

ქსელის მოდერნიზებას, განახლებადი ენერგიის წყაროების ინტეგრაციას და ტრანსსასაზღვრო 

ურთიერთკავშირების გაძლიერებას. 

გავლენა ენერგეტიკულ ბაზარზე 

გაზრდილი კონკურენცია: ახალი მომწოდებლების შემოსვლამ და მომხმარებელთა 

შესაძლებლობამ შეცვალონ მიმწოდებლები, გაზარდა კონკურენცია ბაზარზე, რაც განაპირობებს 

ეფექტიანობის, მომსახურების ხარისხისა და ფასწარმოქმნის პროცესის გაუმჯობესებას. 

ბაზრის გაძლიერებული დინამიკა: ლიბერალიზებული ბაზარი უფრო დინამიურია და მეტად 

რეაგირებს მიწოდებისა და მოთხოვნის ცვლილებებზე. მოქნილობა კი უზრუნველყოფს ენერგიის 

უფრო ეფექტურ გამოყენებასა და მომხმარებელთა საჭიროებებთან უკეთეს შესაბამისობას. 

რეგიონული ინტეგრაცია: პოლონეთის მონაწილეობა ევროპის ენერგეტიკულ ბაზარზე ხელს 

უწყობს ტრანსსასაზღვრო ვაჭრობას და რეგიონულ ენერგეტიკულ ინტეგრაციას, რაც აძლიერებს 

ენერგეტიკულ უსაფრთხოებას და იძლევა რესურსების უფრო ეფექტურად გამოყენების 

შესაძლებლობას რეგიონში. 

 

6. ტრანსსასაზღვრო ვაჭრობა და რეგიონული ენერგეტიკული ინტეგრაცია პოლონეთში   

პოლონეთის აქტიური მონაწილეობა ევროპის ენერგეტიკულ ბაზარზე ქვეყნის ენერგეტიკული 

სტრატეგიის მთავარი ასპექტია, რომელიც მიზნად ისახავს ენერგეტიკული უსაფრთხოების, 

ეფექტიანობისა და მდგრადობის გაზრდას. ტრანსსასაზღვრო ვაჭრობა და რეგიონული 

ენერგეტიკული ინტეგრაცია ამ სტრატეგიის გადამწყვეტი კომპონენტებია. 

ტრანსსასაზღვრო ვაჭრობის მიზნები 

1. ენერგეტიკული უსაფრთხოება: ტრანსსასაზღვრო ვაჭრობაში მონაწილეობით პოლონეთს 

შეუძლია ენერგიის წყაროების დივერსიფიკაცია მოახდინოს და შეამციროს 

დამოკიდებულება ერთ რომელიმე მიმწოდებელზე. ეს აძლიერებს ქვეყნის ენერგეტიკულ 

უსაფრთხოებასა და მდგრადობას მიწოდების შეფერხების წინააღმდეგ. 

2. ბაზრის ეფექტურობა: ტრანსსასაზღვრო ვაჭრობა იძლევა ენერგორესურსების უფრო 

ეფექტურად გამოყენების საშუალებას რეგიონის მასშტაბით. ქვეყნებს შეუძლიათ 

ელექტროენერგიის იმპორტი, როდესაც ის იაფია და მისი გატანა ექსპორტზე,  ჭარბი 

რაოდენობის შემთხვევაში, რაც ახდენს  ენერგეტიკულ ბალანსის ოპტიმიზაციას. 

3. განახლებადი ენერგიის ინტეგრაცია: რეგიონული ინტეგრაცია ხელს უწყობს განახლებადი 

ენერგიის წყაროების ინტეგრაციას საზღვრებს მიღმა მიწოდებისა და მოთხოვნის 

დაბალანსებით. ეს განსაკუთრებით მნიშვნელოვანია ისეთი განახლებადი ენერგიის 

ცვალებადობის მართვისთვის, როგორიცაა ქარი და მზე. 

 

 



 

 

ძირითადი ინიციატივები და პროექტები 

ურთიერთდამაკავშირებლები: პოლონეთმა განახორციელა ინვესტიცია რამდენიმე 

ურთიერთდამაკავშირებელი ხაზების პროექტში, რათა გააძლიეროს ელექტროენერგიისა და 

გაზის გადაცემის ტრანსსასაზღვრო შესაძლებლობები. ეს ურთიერთდამაკავშირებლები 

პოლონეთის ენერგეტიკულ ქსელს მეზობელ ქვეყნებთან აკავშირებს, რაც უზრუნველყოფს  

ელექტროენერგიის და გაზის გადადინებას საზღვრებს მიღმა. 

 LitPol Link: ეს ურთიერთდამაკავშირებელი აკავშირებს პოლონეთს ლიეტუვასთან, 

აძლიერებს ელექტროენერგიით ვაჭრობას ორ ქვეყანას შორის და ხელს უწყობს 

ბალტიისპირეთის ქვეყნების ევროპულ ენერგეტიკულ ბაზარზე ინტეგრაციას. 

 პოლონეთ-გერმანიის ურთიერთდამაკავშირებლები: პოლონეთს გერმანიასთან არაერთი 

ურთიერთდამაკავშირებელი აკავშირებს, რაც ხელს უწყობს ელექტროენერგიით ვაჭრობას 

და აძლიერებს ქსელის სტაბილურობას რეგიონში. 

 პოლონეთ-ჩეხეთისა და პოლონეთ-სლოვაკეთის ურთიერთდამაკავშირებლები: აღნიშნული 

პროექტები კიდევ უფრო აძლიერებს პოლონეთის კავშირს მის სამხრეთ მეზობლებთან, რაც 

ხელს უწყობს რეგიონულ ენერგეტიკულ თანამშრომლობას. 

ბაზრების დაწყვილება: პოლონეთი მონაწილეობს ბაზრის დაწყვილების ინიციატივებში, 

რომლებიც აერთიანებს ელექტროენერგიის ბაზრებს საზღვრებს გარეთ. ბაზრების დაწყვილება 

ტრანსსასაზღვრო გადამცემი სიმძლავრის ეფექტიანი განაწილების საშუალებას იძლევა, რაც 

უზრუნველყოფს ელექტროენერგიის გადადინებას დაბალი ფასების ზონებიდან უფრო მაღალი 

ფასების ზონებში და აუმჯობესებს რესურსების გამოყენებას. 

ბუნებრივი გაზის ურთიერთდაკავშირება: პოლონეთმა ასევე განავითარა გაზის 

ურთიერთდამაკავშირებელი მეზობელ ქვეყნებთან გაზის მიწოდების უსაფრთხოების 

გასაძლიერებლად. ძირითადი პროექტები მოიცავს ბალტიის მილსადენს, რომელიც პოლონეთს 

დანიასთან და ნორვეგიასთან აკავშირებს და ასევე პოლონეთ-ლიეტუვის გაზის 

ურთიერთდამაკავშირებელი. 

რეგიონული ინტეგრაციის უპირატესობები 

გაძლიერებული ენერგეტიკული უსაფრთხოება: ტრანსსასაზღვრო ვაჭრობა და რეგიონული 

ინტეგრაცია პოლონეთს წვდომას აძლევს ენერგიის მრავალფეროვან წყაროზე, ამცირებს 

მიწოდების შეფერხების რისკს და აძლიერებს საერთო ენერგეტიკულ უსაფრთხოებას. 

ეკონომიკური ეფექტიანობა: უფრო დიდ, ინტეგრირებულ ენერგეტიკულ ბაზარზე 

მონაწილეობით პოლონეთს შეუძლია ისარგებლოს მასშტაბის ეკონომიითა და ენერგიაზე უფრო 

კონკურენტული ფასებით. ეს იწვევს ხარჯების დაზოგვას მომხმარებლებისა და 

კომპანიებისთვის. 

გარემოსდაცვითი სარგებელი: რეგიონული ინტეგრაცია მხარს უჭერს დაბალ ნახშირბადის 

ენერგეტიკულ სისტემაზე გადასვლას განახლებადი ენერგიის წყაროების ინტეგრაციის 

ხელშეწყობის გზით. ეს კი პოლონეთს და მის მეზობელ ქვეყნებს ეხმარება მიაღწიონ თავიანთ 

მიზნებს კლიმატთან დაკავშირებით და შეამცირონ სათბურის გაზების ემისიები. 



 

 

ქსელის სტაბილურობა: ტრანსსასაზღვრო ურთიერთკავშირები აძლიერებს ქსელის 

სტაბილურობას ელექტროენერგიის ნაკადის დამატებითი გზების შექმნით. ეს განსაკუთრებით 

მნიშვნელოვანია განახლებადი ენერგიის ცვალებადობის მართვისა და საიმედო 

ენერგომომარაგების უზრუნველსაყოფად. 

გამოწვევები და პერსპექტივები 

ინვესტიცია ინფრასტრუქტურაში: ტრანსსასაზღვრო ურთიერთკავშირების განვითარება და 

შენარჩუნება მოითხოვს მნიშვნელოვან ინვესტიციებს ინფრასტრუქტურაში. ამ პროექტების 

წარმატებისთვის აუცილებელია ქვეყნებს შორის სათანადო დაფინანსებისა და კოორდინაციის 

უზრუნველყოფა. 

მარეგულირებელი ჰარმონიზაცია: ეფექტური ტრანსსასაზღვრო ვაჭრობა მოითხოვს 

ჰარმონიზებულ მარეგულირებელ ჩარჩოებსა და ბაზრის წესებს. პოლონეთმა და მისმა 

მეზობლებმა ერთად უნდა იმუშაონ თავიანთი რეგულაციების შესათანხმებლად და ბაზრის 

უწყვეტი ინტეგრაციის უზრუნველსაყოფად. 

გეოპოლიტიკური რისკები: გეოპოლიტიკურმა ფაქტორებმა შეიძლება გავლენა იქონიოს  

ენერგეტიკის ტრანსსასაზღვრო ვაჭრობაზე. პოლონეთმა უნდა მართოს აღნიშნული რისკები, 

რათა უზრუნველყოს სტაბილური და უსაფრთხო ენერგომომარაგება. 

მომავლის პერსპექტივები 

პოლონეთის უწყვეტი მონაწილეობა ევროპულ ენერგეტიკულ ბაზარზე და მისი ინვესტიცია 

ტრანსსასაზღვრო ურთიერთკავშირში, სავარაუდოდ, გადამწყვეტ როლს შეასრულებს ქვეყნის 

ენერგეტიკულ სტრატეგიაში. რადგან ევროკავშირი ისწრაფვის ენერგეტიკული ინტეგრაციისა და 

ერთიანი ენერგეტიკული ბაზრის განვითარებისკენ, პოლონეთის ძალისხმევა ამ მიმართულებით 

ხელს შეუწყობს უფრო უსაფრთხო, ეფექტიანი და მდგრადი ენერგეტიკული მომავლის შექმნას 

რეგიონისთვის. 

 

 

წყარო: 

(1) განახლებადი ენერგიის მხარდაჭერის მექანიზმები: მწვანე ტარიფები და აუქციონები. 

https://energypedia.info/wiki/Renewable_Energy_Support_Mechanisms:_Feed-In_Tariffs_and_Auctions. 

(2) მინისტრთა საბჭოს მიერ განახლებადი ენერგიის წყაროების შესახებ აქტში შეტანილი ცვლილება. 

Amendment to the RES Act adopted by the Council of Ministers. https://www.gov.pl/web/climate/amendment-to-

the-res-act-adopted-by-the-council-of-ministers. 

(3) ცვლილება პოლონეთის კანონში განახლებადი ენერგიის წყაროების შესახებ. 

https://www.taylorwessing.com/en/insights-and-events/insights/2019/09/the-amendment-to-the-polish-act-on-

renewable-energy-sources. 

(4) პოლონეთის მხარდაჭერის სქემები განახლებადი და კოგენერაციის წყაროებისთვის.  

https://www.ure.gov.pl/download/2/241/Polish_support_schemes_for_renewable_and_cogeneration_so.pdf. 

(5) https://energypedia.info/wiki/Renewable_Energy_Support_Mechanisms:_Feed-In_Tariffs_and_Auctions) 

(6) https://www.gov.pl/web/climate/amendment-to-the-res-act-adopted-by-the-council-of-ministers 

